
 

 

 

 

ATASSUT          UKA 2016/37 

Steen Lynge      21. 10. 2016 

Sulisartut sunniuteqaqataaffiginngisaannik suliffeqarfiit aaqqiissutaagallartumik sivikitsumillu sulinermik 

unitsitsigallarnerini sulisartut suliffeqarfimminniit angerlartitaagallartarnerat pillugu aalajangersakkat 

Nunatsinni suliffeqarfinnut tamanut tunngatitaalernissaat qulakkeerniarlugu suliffeerunnermi 

ikiorsiissutit pillugit inatsisartut inatsisaata nr. 2, 15. maj 2014-imeersumi § 4-ap allannguutissaanik 

Naalakkersuisut kingusinnerpaamik UPA2017-imi Inatsisartunut saqqummiusseqqullugit Inatsisartut 

aalajangiiffigisassaattut siunnersuut. Ilanngullugu siunnersuutigineqarpoq inatsisini allani attuumasuni 

oqaasertatigut naqqiisoqassasoq, qulakkeerniarlugu Suliffeqarfiit aaqqiissutaagallartumik sivikitsumillu 

sulinermik unitsitsigallarnerini sulisartut suliffeqarfimminniit angerlartitaagallartarnerat suliffeqarfinnut 

tamanut atuuttussanngortillugu.  (Inatsisartunut ilaasortaq Suka K. Frederiksen, Siumut) 

Atassut siunnersuuteqartoq, Suka K. Frederiksen, Siumut qutsavigissavarput siunnersuuteqarnerannik. 

Siunnersuuteqartup anguniarpaa, sulisartut suliffeerunneranni ikiorsiissutinik pisarnerat aamma 

atuutsinneqartalissasoq, suliffeqarfiit aaqqiissutaagallartumik sivikitsumillu sulerni initsitsigallarnerini. 

Tamanna siunnersuut Atassut-mit tunngaviatigut tapersersorparput, taamaattorli suliassaq 

peqqissaarullugu suliarineqartariaqartoq, Atassut-mit isumaqarluta. Tassani suliaqarnermi 

paasissutitassanik tamakkiisumik peqarnissaq aammalu siunnersuutip qanoq 

atuutsilersinneqarsinnaassanersoq minnerunngitsumik qanoq isikkulerlugu aaggiivigineqarsinnaanersoq 

pingaaruteqarmat, Atassut-mit Naalakkersuisut innersuutaat, tassalu suliamik aallartitsinissamik 

ingerlatsinissaq utaqqeqqaarneqartariaqartoq aaliangiinnginnermi.  

Taamaammallu Atassut-mit Naalakkersuisut siunnersuummik itigartitsinerat taperserparput. 

